
    ధాన్యంబు లాదిగాఁ దగుసవరణ లెల్ల

                    నొకటియుఁ గొదవ లేకుండ నునిచి

    నీతిమార్గంబున నెనరైన దొరలను

                    బలసి పాళెములందుఁ గొలువు నిలిపి

గీ. నగరికావలి సావధనముగ నునిచి

    చోద్య మిది యెట్టివారి కభేద్య మనెడు

    నట్టు దుర్గంబులం దుండునతఁడు రాజు

    గుండభూపాలునరసింహమండలేంద్ర!






బలపద్ధతి





సీ. బేడు పైతరువులు పెట్టక చేజేత

                    ఠవణదప్పకయ జీతంబు లిచ్చి

    చేరువదొర లిచ్చుజీతంబు వచ్చుట

                    రాకయుండుట విచారంబు చేసి

    యగువలై తల..............తగ్గినైనను

                    గట్టకుండిన వారకముగ నిచ్చి

    రణరంగమునఁ గానరా మెలంగినచోట

                    నుచితంబు లొసఁగుచు నుపచరించి

గీ. ప్రాఁతవారిని గొల్వాసపడనివారి

    మూలబలముల మన్నీల మొనలకంటె

    నంగళంబుగ నేలినయతఁడు రాజు

    గుండభూపాలునరసింహమండలేంద్ర!

		 ఈ పేజీలో చివరి మార్పు 24 జనవరి 2021న 03:37కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

